
AFDELING A:  KREATIEWE TEKS (OPSTEL)

	AFDELING A word volgens die rubriek uit 50 geassesseer. Die leerder mag slegs oor EEN onderwerp of prikkel skryf en hy/sy mag enige tipe opstel, toepaslik volgens hoe hy/sy die onderwerp interpreteer, skryf. Slegs die finale poging word nagesien. Indien dit onduidelik is watter een die finale poging is, word die eerste opstel nagesien.
NASIENRIGLYNE:

Dui aan die einde van die opstel die kodes soos volg aan:

K6

 I

21

K4

T

08

K5

S

03

32

Dui dan die totale punt vir die opstel onder die opstel aan.

Dra die totaal uit 50 oor na die BEGIN van die vraag. 

LET WEL:  Indien die punt 32½ sou wees, dra dit dan as 33 oor.


DIE FORMAAT VAN DIE OPSTEL

• Inleiding: Dit is gewoonlik een paragraaf waarin die onderwerp bekend gestel word. Dit behoort treffend, relevant, saaklik en kort te wees.

• Liggaam: Dit is verskeie paragrawe waarvan die eerste sinne gewoonlik die hoofgedagte bevat. Die daaropvolgende sinne is ter ondersteuning van die hoofgedagtes en is menings van die skrywer. Die laaste sinne bevat gewoonlik die samevatting van die hoofgedagte.

• Slot: Dit is die laaste paragraaf wat die opsomming van die skrywer se mening of

sy/haar standpunt insluit.

Riglyne

Assesseer die opstel, sonder vooroordeel, vanuit die kandidaat se oogpunt en volgens

sy/haar interpretasie. Die leerder bied enige tipe opstel aan.

SOORTE OPSTELLE:

	VERHALENDE OPSTEL

Dit is die aanbied van 'n reeks gebeure in 'n sinvolle volgorde. Dit kan ŉ interessante vertelling van ŉ storie/gebeurtenis(se) (gewoonlik uit die verlede) wees. Dit kan vanuit enige perspektief geskryf word.
Die volgende is moontlike kenmerke van 'n verhalende opstel:

· Skryf ’n storie / ’n gebeurtenis uit die verlede / fiksie.

· Gebruik ’n oortuigende storielyn wat logies ontwikkel.

· Gebruik gewoonlik die verlede tyd, maar baie skrywers gebruik die teenwoordige tyd

om 'n gevoel van die hede te skep.

· Die inleidingsparagraaf moet boeiend wees.

· Slot moet ongewoon, interessant en onvoorspelbaar wees.

· Gebruik die direkte rede om 'n gevoel van die hede te skep; indirekte rede indien jy

afstand tussen die leser en die karakter wil skep.

· Gebruik beskrywende woorde en frases waar nodig. Goeie stories is baie kompak en

skrywers gebruik nie 'n woord wat nie 'n doel het nie.

· Sinstruktuur, spelling, leestekens, taalgebruik, paragrafering moet aandag geniet.


BESKRYWENDE OPSTEL

Beskrywing kan prakties of versierend wees. Dit vereis eenvoudige taal. Leerders moet waak teen oordrewe beskrywing en die oormatige gebruik van byvoeglike naamwoorde. Goeie skrywers gebruik min byvoeglike naamwoorde en tog is hul beskrywings uitstekend. Leerders kan sulke skryfwerk bestudeer. Praktiese beskrywings beskryf eenvoudige dinge soos 'n krammasjien of 'n selfoon. Beskrywing word meestal gebruik om atmosfeer en stemming te skep. Dit word gedoen deur die konnotasie en nie die denotasie van woorde nie. 

Die volgende is kenmerke van 'n beskrywende opstel:

· Beskryf iemand / gebeurtenis sodat die leser dit as werklik sal ervaar.

· Skep ’n prent met woorde.

· Kies woorde en uitdrukkings versigtig om die verlangde effek te verkry.

· Gebruik beelde om sig, klank, gehoor, smaak en gevoel te beskryf.

· Gebruik stylfigure.

· Sinstruktuur, spelling, leestekens, taalgebruik en paragrafering moet aandag geniet. 

BEREDENEEERDE OPSTEL

Beredeneerde opstelle gee argumente vir en teen iets weer en die skrywer se standpunt word gewoonlik in die slot gestel (“Is vrouens beter bestuurders as mans? Ja en nee, maar my standpunt is ja”) Beredeneerde opstelle is meer gebalanseerd; dit bevat beide kante van 'n argument; die struktuur word deeglik en versigtig beplan; dis hoofsaaklik objektief, maar die skrywer kan ook persoonlik raak; dit bevat goed gemotiveerde en ondersteunende stellings; die slot gee 'n sterk aanduiding van die skrywer se mening.

Hou die volgende in gedagte:

· Die leser word deur die skrywer se standpunt oortuig.

· Oorredende en emotiewe taalgebruik kom voor.
· Sinstruktuur, spelling, leestekens, taalgebruik en paragrafering moet aandag geniet. 



	BESPIEGELENDE OPSTEL

Bespiegelende opstelle gee 'n reeks gedagtes en idees oor 'n onderwerp sonder argumente vir of teen enigiets (“My idees oor die moderne vrou”). Bespiegelende opstelle gee die skrywer se siening, idees, gedagtes en gevoelens oor 'n bepaalde onderwerp weer; dit is persoonlik, maar nie subjektief nie; daar moet 'n duidelike struktuur wees, maar 'n gevolgtrekking is nie nodig nie; dit hoef ook nie 'n gebalanseerde bespreking te bied nie; dit kan humoristies of ernstig geskryf word.

Hou die volgende in gedagte:

· Die probleem, situasie, saak, onderwerp word omskryf.

· Die onderwerp word bepeins, oordink.

· Verskillende opsies word teen mekaar opgeweeg. 

· ŉ Eie mening word gevorm (logies en sistematies).
· Sinstruktuur, spelling, leestekens, taalgebruik en paragrafering moet aandag geniet. 

ARGUMENTERENDE OPSTEL

Argumenterende opstelle stel 'n argument vir of teen iets (“Waarom vroue beter bestuurders as mans is”). Dit bevat subjektiewe redenering; die verdediging of aanval van 'n saak word enduit volgehou; dit is eensydig; die slot stel die skrywer se standpunt duidelik.

Hou die volgende in gedagte:

· Kan subjektief wees en definitiewe opinies moet gestel word.

· Eie mening gee op ’n baie oorspronklike en treffende manier.

· Gee reeks argumente om perspektief te motiveer.  
· Konsentreer op argumente vir/teen ’n standpunt.

· Verskeidenheid stylfigure en oorredingstegnieke. 

· Sterk gevoelstaal wat emosioneel kan wees, maar nie kru taal nie.

· Slot sterk, duidelik en oortuigend om perspektief te ondersteun.

· Sinstruktuur, spelling, leestekens, taalgebruik en paragrafering moet aandag geniet. 










TOTAAL AFDELING A: 50

AFDELING B: TRANSAKSIONELE TEKSTE

AFDELING B word volgens die rubriek uit 25 geassesseer. Slegs TWEE tekste word nagesien.

NASIENRIGLYNE:

Dui aan die einde van die skryfstuk die kodes soos volg aan:

Voorbeeld:

	K5
	 I
	11

	K5
	T
	08

	
	
	19


Dui dan die totale punt vir die skryfstuk aan die regterkant (onder die teks) aan.
Dra die totaal uit 25 oor na die BEGIN van die vraag.

LET WEL:  Indien die punt 19½ sou wees, dra dan die punt as 20 oor.

2.1
AMPTELIKE / FORMELE BRIEWE

Die skryf van formele briewe is steeds ’n belangrike deel van die lewe. Leerders moet hou by die voorgeskrewe formaat. Hulle moet formele briewe skryf wat werklike kwessies aanspreek en dit, waar moontlik, aanstuur en op reaksie wag. Voorbeelde hiervan is briewe waarin inligting versoek word oor produkte, reise en beroepe. Ook kan

briewe aan die pers aan plaaslike koerante gestuur word, veral as die inhoud oor ’n plaaslike aangeleentheid handel.

Die inhoud van sulke skryfstukke is baie belangrik.

Skryf verskillende soorte formele briewe soos ’n brief waarin aansoek om ’n betrekking gedoen word, ’n brief aan die pers, ’n brief waarin ’n klagte uitgespreek word, ens.
Gee aandag aan die verskillende vereistes van formele briewe soos die formaat, styl en struktuur en die spesifieke doel.

• Skryf in eenvoudige, direkte taal.

• Onthou dat die voornemende gehoor die kommunikasieproses moet verstaan om ’n

positiewe reaksie daarop te verseker.

• Skryfstukke moet duidelik, op die man af en logies wees.

• Gebruik ’n formele register.

• Sluit die brief formeel af en gee die skrywer se titel, voorletters en van.
2.2
RESENSIE

Resensies word nie altyd volgens ’n vaste formaat geskryf nie. Dit is nie nodig om spesifi eke aspekte van ’n boek, film of CD te bespreek nie. Oor die algemeen bepaal resensente wat hulle wil resenseer en wie daarby betrokke is. Goeie resensies probeer om regverdig, maar eerlik te wees; ’n swak resensie is bloot persoonlike dwepery of

galbrakery. Humor kan in resensies gebruik word. Voorsien die leerders van verskillende voorbeelde van resensies om bewus te raak van stylverskille.

’n Resensie:

• gee ’n individuele respons op ’n kunswerk, rolprent, boek, geleentheid, ens.;

• gee die resensent se mening oor ’n werk;

• is gewoonlik subjektief; twee resensente mag oor ’n teks verskil; en

• gee toepaslike feite, byvoorbeeld, die naam van die skrywer / kunstenaar / regisseur /

akteur, die titel van die boek / werk / rolprent, die naam van die uitgewer / produksiemaatskappy, die verkoopprys (waar van toepassing).

2.3
KOERANTBERIG

Die volgende is wenke vir die skryf van ’n koerantberig:

• gee feite kortliks en akkuraat;

• strewe om die belangrikste feite te gee sonder om die leser te verloor;

• som akkuraat op sonder om die waarheid te verdraai;

• gee ’n saaklike, bondige, maar treffende titel. Subtitels kan ook gegee word; en

• vermeld die belangrikste feite alreeds in die eerste paragraaf: wie, wat, waar,

wanneer, waarom, hoe en in watter mate.

2.4
VRIENDSKAPLIKE (INFORMELE) BRIEF

Alhoewel die skryf van vriendskaplike / informele briewe deur elektroniese media soos e-pos, faks en SMS vervang is, moet leerders steeds die formaat van sulke briewe ken. Die soort informele briewe moet wissel van gewone briewe aan familie en vriende tot, onder andere, informele briewe aan die pers.

Die volgende is wenke vir die skryf van vriendskaplike of informele briewe:

• Gebruik informele taal, register en styl.

• Skryf in beskrywende, maar eenvoudige taal.

• Skryf logies en volgens ’n spesifi eke doel.

• Skryfstukke moet ’n inleiding, liggaam / inhoud en slot hê.

• Skryfstukke moet die skrywer se adres en die datum waarop die brief geskryf is, onder

die adres bevat.

• Na die skrywer se adres volg ’n informele aanhef.

• Sluit die brief informeel of semi-formeel af, gevolg deur die skrywer se naam.
2.5
DIALOOG 

· Twee of meer mense voer ’n gesprek met mekaar.
· Spreekbeurte vind plaas in die orde waarin die gesprek gevoer word en vanuit die spreker se perspektief. 

· Elke nuwe spreekbeurt word op ’n volgende reël geskryf. 

· Gebruik ’n dubbelpunt na die naam van elke spreker. 

· Ekstra inligting word tussen hakies, voordat die spreker praat, aangedui, byvoorbeeld: Anna (met dringendheid). 

· Skets ’n scenario voordat dialoog geskryf word.

· Toon, styl en register moet gepas wees.

· Sinstruktuur, spelling, leestekens, taalgebruik, paragrafering moet aandag geniet.
TOTAAL AFDELING B:  
2 X 25: 50

GROOTTOTAAL: 
100
